
2026جولائی 13اوننگ گوجری  نيوز  بوليٹن  

************************ 
 يوه  آکاشوانی  جموں  ہے   محمد  اشفاق تے نصرت  تيں  خبر  سُنو۔ 

******************** 
HEADLINES 

  3۔ عليحدگی  پسند  ليڈراں  غی  تعريف  مانہہ  چهاپے  جان آلی  کتاباں  گا  سلسلہ  مانہہ  ١
 کتاب  چهاپن  آلا  افراد  نانہہ  پوليس  حراست  مانہہ  ليو گيو  ہے۔ 

۔ جموں  کشمير  مانہہ  طبی  تعليم  نانہہ  فروغ  ديتا  واں  قومی  طبی  کميشن سرکاری   ٢
ی بی  ايس  سيٹ  نانہہ   ايم  ب 50واسطے  قريب  27- 2026ميڈيکل  کالج  جموں  مانہہ  سال

 بدهايو  گيو  ہے۔ 
۔جموں  کشمير  مانہہ  نس  بندی  بارے  خدمات  مہيا  کرن  مانہہ  ضلع  ادهمپور  نے   ٣

مانہہ  اول  درجو    حاصل  کيو  ہے  جد  کہ  ضلع  پونچه  دوجا  درجہ  تے   26- 2025سال
ضلع  رياسی  تيجا  درجہ  ور  آيو  ہے۔    
۔سی  آئی  ايس  ايف  گا  ڈائريکٹر  جنرل  نے  بالٹال  بُنيادی  کيمپ  تے  شری  امرناته  جی  ۴
غی   پوتر  گفا  غو  دورو  کرغے  حفاظتی  معاملات  گو  جائيزو  ليو۔    
امرناته    18۔ضلع  رام  بن  گا  چندر  کوٹ  گا  مقام ور ايک  سڑک  حادثہ  مانہہ  قريب۵

 ياتری  زخمی  ہوا  ہيں۔
******************** 

POLICE  REMAND 
  3عدالت  نے  عليحدگی  پسند  ليڈراں  غی  تعريف  مانہہ  کتاب شايعہ  تے  تقسيم  کرن  ور

دن  غی  پوليس  حراست  مانہہ  پهيج  دتو  ہے  دسيو  گيو   10کتاب  چهاپن   آلا  افراد  نانہہ  
کتاب   3ہے  کہ  کونٹر  انٹيليجنس  يونٹ  غی  ايک  ٹيم  نے  اتار  غے  تہاڑے  جموں  مانہہ 
چهاپن  آلا  افراد  نانہہ  گرفتار  کيو  جہيڑا  سرکاری  لائبريری  مانہہ  عليحدگی  پسند    

ليڈراں  غی  تعريف  مانہہ  چهاپی  گئی  کتاباں  نانہہ  بيچ  رہيو  تهو  گرفتار  کيا  گيا  افراد   
بُک  سروس  سنگ  تعلق  رکهيں  تها  تے     مانہہ  بک  پبلشر  اندرپال  جہيڑا  کہ  اوبرائے 

امرديپ  سنگ  تے  گريش  اروڈا  جہيرا  کہ  نويڈا  مقيم  ڈوميننٹ  پبلشر  سنگ  منسلک  ہيں  
اس  بارے  مزيد  معلومات  مہارا  ضلع  نامہ  نگار  غی  زبانی۔۔۔۔۔۔۔۔    

********************* 
NMC  MED  SEATS 

جموں  کشمير  غا  طبی  تعليم  غا  شعبہ  واسطے  ايک  اہم  پيش  رفت  مانہہ  محکمہ   
صحت  و  طبی  تعليم  نے  اعلان  کيو  ہے  کہ  نيشنل  ميڈيکل  کميشن   نے  گورنمنٹ   

اضافی  نشستاں  غی  منطوری  دے    50ميڈيکل  کالج  جموں  مانہہ  ايم  بی  بی  ايس  غی 
يسمنٹ  اينڈ  ريٹنگ  بورڈ  نے  اس  سلسلہ  مانہہ   دتی  ہے۔  اين  ايم  سی  غا  ميڈيکل   اس

اجازت  نامو،   جاری  کردتو  ہے۔ اس  منظوری  تيں  بعد  گورنمنٹ  ميڈيکل  کالج  جموں   
ہوگئی       250تيں  بده  غے   200مانہہ  ايم  بی  بی  ايس  غی  سالانہ  نشستاں  غی  تعداد

 ہے۔ 
******************* 

STERILIZATION  SERVICES 



غے  دوران  نس بندی  خدمات  مانہہ جموں  کشمير   26- 2025ضلع  ادهمپور  نے  مالی سال 
مانہہ  پہلو  مقام  حاصل  کيو  ہے۔  ضلع  پونچه   دوجا  تے  ضلع  رياسی  تيجا  مقام  ور    

کيو  غا  جائيزه  اجلاس  غے  دوران   2026وه  اعلان  عالمی  يوم  آبادی  بارے  مہمرہيو۔  ي
گيو۔جہيڑو  ڈائريکٹوريٹ  آف  فيملی  ويلفير  ،  ايم  سی  ايچ  اينڈ  اميونائريشن  ،  نگروٹہ    

جموں  مانہہ  ڈائريکٹر  ڈاکٹر  افسانہ  بانو  غی  صدارت  مانہہ  منعقد  ہوو۔اس  موقع  ور   
کارکردگی  غو  مظاہرو  کرن آلا  ضلاع  نانہہ  تعريفی  اسناد  تے  يادگاری  تحفہ   بہترين  

پيش  کرگے  اعزاز  سنگ  نوازيو  گيو۔اس بارے  مزيد  جانکاری  ديتا  واں  سی  ايم  او   
 پونچه  ڈاکٹر  پرويز  خان  نے  اس  طرح  کہيو۔۔۔۔۔۔۔۔۔۔۔

****************** 
UPI TRANSACTIONS 

ہنُ  آن  لائين  يو     ادهمپور  غی  خريدو  فروخت  منڈی  مانہہ  ہنُ  نقدی  پيسا  غو  لين  دين 
پی  آئی  لين  دين  مانہہ  کاميابی  سنگ  بدل  رہيو  ہے  شہر  پهر  مانہہ  سبزی  گا  دوکان   
ہو،  پهل  فروخت  کار  ،  جوس  گا  سٹال  ،  يا  ديگر  کافی  يا  کلچہ  بيچن  آلا  ٹهيلا  ويں   
تمام  جگہ  ہنُ  کيو آر  کوڑنظر  آرہيو  ہے۔  فروخت  کاراں  غو  کہنو  ہے  جے  ہنُ  متی   

رقم  نانہہ  سنبهال  رکهن  ياه  بقايہ  راشی  واپس  کرن  جيسی  ہنُ  کوئے  مشکلات   نی  ہيں  
تے  آن  لائين  لين دين  بڑی  شفافيت  تے  بہتر  طريقہ  کار  سنگ  چل  رہيو  ہے  اس    

ے  اس  طرح  کہيو۔۔۔۔۔۔۔۔  جد  کہ   بدلائو  بارے  گل  کرتا  واں  ايک  گاہک  بٹو  سنگه  ن
 ايک  سبزی  فروخت  کار  ہنس  راج  ٹهاکر  نے  اس  طرح  کہيو۔۔۔۔۔۔۔۔۔ 

****************** 
DG  CISF  BALTAL  VISIT 

سی  آئی  ايس  ايف  غا  ڈائريکٹر  جنرل  پروير  رنجن  نے  اعلی  افسراں  غے  ہمراه    
بالٹال  بُنيادی  کيمپ  تے  شری  امرناته  جی  غا   پوتر  گفا  غو  دورو  کيو۔انُہاں  نے جاری  

غے  دوران  حفاظتی  انتظامات  غو  جائيزو  ليو۔دوره  غے   2026شری  امرناته  جی  ياترا  
دوران  حفاظتی صورتحال  ،  طبی  امدادی  ٹيماں،  اگ  تيں  بچائو  بارے  ٹيم  تے  بکه    

غے  بشکار ،  رابطہ  غو  تفصيلی  معائنہ  کيو  گيو۔  تانجے  ياترياں  غی     بکه   ايجنسياں
حفاظت  نانہہ  يقينی  بنايو  جاسکے۔  ڈائريکٹر  جنرل  نے  سی  اے  پی  ايف  ،  بهارتی   

فوج  ،  جموں  کشمير  پوليس  تے  ديگر  متعلقہ  اداراں  غا  اعلی  افسراں  غے  نال   
حفاظتی  صورتحال  غو  جائيزو  وی  ليو۔انُہاں  نے  جوائنٹ  پوليس  کنٹرول  روم  تے  نوا   

 قائم  کيا  گيا  سی  آئی  ايس  ايف  کيمپ  غو  وی  معائنو  کيو۔ 
****************** 

ACCIDENT  RAMBAN 
اج  خطہ  رام  بن  گا  چندر  کوٹ  گا  مقام  ور  دو  جے  کے  آر  ٹی  سی  بس  ايک  کار   

يک  ديگر  بس  گا  آپس  مانہہ  ٹکرا  جان  غی  وجہ  سنگ  امرناته  ياتری  زخمی  ہوا  تے  ا
ہيں  تے  تمام  زخمی  افراد  غی  حالت  بہتر  دسی  جارئی  ہے  واضع  ره  جے  يوه    

حادثو  اس  وقت  پيش  آيو  جد  پہلگام ياتره  کانوائی  ور  جارئی  دو  جے  کے  آر  سی  بس  
آپس  مانہہ  ٹکرا  گئی  جس  غی  وجہ  سنگ  ايک  کار  تے  ايک  ديگر  بس  وی  اس    

حادثہ  غو  شکار  ہوئی  قابل  ذکر  ہے  جے  اس  حادثہ  مانہہ  کوئی  جانی  نقصان  غی   
خبر  نی  ہے  بلکہ  زخمی  افراد  غی  حالت  وی  بہتر  دسی  گئی  ہے  اس  بارے  مزيد   

ارم  بن  محمد  الياس  خان نے  اس  طرح  کہيو۔۔۔۔۔۔۔۔۔۔۔۔ بولتا  واں  ڈی  سی    
****************** 



LEOPARD  FEAR 
ضلع  ادهمپور  گا  رتی  گراں  مانہہ  ماده  تندوه  اپنا  دو  بچاں  سنگ  انسانی  رہائش  گاه   

غے  قريب  گردش  کررئی  ہے  جس  سنگ  اتُ  گا  بسنيکاں  اندر  ڈر  گو  ماحول  ديکهيو  
تہاڑاں  تيں  ياه  ماده  تندو  اپنا    7جارہيو  ہے  ۔اتُ  غا  مقامی  افراد  نے  دسيو  جے  پشلا 

دو  بچاں سنگ  اس بستی  مانہہ  گردش  کررئی  ہے  تے  اس  ضمن  مانہہ  اس  تندوه  نے  
والڈ لائف  غی  پالتو  کتاں  تے  پيڈ  بکرياں  نانہہ  شکار  بنايو  ہے۔  جس  تيں  بعد  محکمہ    
طرفوں  ايک  کنٹرول  ٹيم  نانہہ  اتُ  تعينات  کيو  گيو  ہے۔  جہيڑی  اس  تندوه  ناہہ  لگاتار   
لوڑ  رئی  ہے۔آکاشوانی  سنگ  گل  کرتا  واں گراں  رتی  گا  سابق  سرپنج  گرداری  لعل     

پادها  نے  اس  طرح  کہيو۔۔۔۔۔۔جدکہ  محکمہ  والڈ  لائف  کنٹرول  روم  گا  انچارج  جوگيندر   
 پال  نے  اس  طرح  کہيو۔۔۔۔۔۔۔۔۔۔۔۔ 

****************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  

م ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  ريڈر کم مترج
طلب کی گئی ہيں۔ درخواست گزاراں غو جموں کشمير غو باشندوہونو ضروری ہے تے انُ غی  

بہراں غے درميان ہونی لوڑے۔  50تيں   21عمر   
اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور    

پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  
واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان ور  

الفاظ فی منٹ غی ٹائپنگ رفتار   40تيں25مہارت رکهنو اور کمپيوٹر ور پہاڑی زبان مانہہ  
 ہونو لازمی ہے۔ 

خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز،   
جولائی   19ميں بزاتِ خُد اتار 180001ريجنل نيوز يونٹ آکاشوانی  پنج تيرتهی جموں پِن کوڈ 

تک جمع کرا سکيں ۔ 2026  
روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 

فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے
ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  

جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا   10582387126نمبر
يں،جس غو آئی ايف سی کوڈسک  

SBIN0000657 
ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا   

زمی ہے جس ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست  
 فارم آکاشوانی   غی ويب سائٹ 
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار اِن نمبرات ور رابطو  
۔ 9697177241ياه  01912546658کر سکيں  ۔نمبر اِس طرح ہيں ۔   

******************* 


